
GOUVÈNÈ CUOMO ANONSE NY WORKS FINANSE ESPAS POU JWE PAK ETA A KI NOUVO AK 

AMELYORE NAN CENTRAL NEW YORK 
 

Sant modènize yo enpòtan pou ankouraje moun yo viv an sante ak fè aktivite fizik 

 
Jodi a, Gouvènè Andrew M. Cuomo te anonse Biwo Pak, Lwazi ak Konsèvasyon Istorik Eta New York pral 
bati ak modènize espas pou jwe de (2) Pak eta a nan Central New York. Yo finanse modènizasyon pak la 
avèk $240.000 dola nan pwogram New York Works Gouvènè a.  
 
Gouvènè Cuomo di konsa, “Li enpòtan pou timoun yo jwenn yon kote ki pwoteje ak enteresan pou yo 
jwe, epi pwojè NY Works sa yo ap bay yo sèlman sa ki nan pak eta a toupatou nan New York. Chif yo 
rakonte istwa anpil ak yon pakèt moun k ap vizite pak yo, epi mwen ankouraje tout moun pou vizite zòn 
ki nouvo ak amelyore yo andedan pak eta a ak bèl bagay New York gen pou ofri.” 
 
Anba pwogram nan, pak eta a ap bati oswa kreye nouvo espas pou jwe nan de (2) pak, epi y ap enstale 
nouvo ekipman nan espas pou jwe nan de (2) pak nan Central New York. Espas pou jwe yo ap gen aksè ki 
fasil pou moun andikape yo, epi yo gen zòn ki diferan pou jèn moun ak pou gwoup moun aje yo. Chak 
espas pou jwe ap gen pwòp tèm inik li pou montre patikilarite pak la. Modènizasyon espas pou jwe yo 
ap asosye avèk modènizasyon espas yo, tankou pyebwa yo oswa vout, kote pou chita, fontèn dlo, ak 
koneksyon avèk santye/twotwa nan rès pak la. 
 
Men kèk nan pak eta: 
 
Clark Reservation State Park, Jamesville – ap kreye yon espas pou jwe ki baze sou lanati toupre Nature 
Center pak la ki gen pyebwa, wòch ak patikilarite pou eskalad sou bout bwa ak siyalizasyon pou chèche 
chawoya ki entwodui laflò ak lafòn lokal.    
 
Fair Haven Beach State Park, Fair Haven – ap kreye yon nouvo espas pou jwe ki gen patikilarite eskalad 
miltip pou sèvi espas pak la ki gen anpil aktivite.  

Manm Asanble Robert Oaks di konsa, “Sa a se yon gwo nouvèl pou Fair Haven Beach State Park. Anpil 
moun, sitwayen zòn nan ak moun k ap vizite zòn nan, itilize pak la ak espas pou jwe a. Sa ap amelyore Fair 
Haven kòm yon kote pou fanmi yo vini. Answit, espas pou jwe a ap bay aksè fasil pou moun ki gen andikap 
yo, yon fason pou ogmante kantite moun ki kapab jwi fè yon vizit nan Fair Haven Beach State Park.” 
 
Manm Asanble Sam Roberts di konsa, “Fanmi Central NY te renmen bon jan pak eta ki nan rejyon nou 
pandan plizyè deseni, epi avèk modènizasyon k ap vini nan Nature Center nan Clark Reservation State 
Park, eksperyans yo kapab sèlman vin pi bon. Kit se fanmi k ap fè yon vwayaj lajounen oswa vwayaj yon 
salklas, pak yo ofri yon resous enpòtan pou tout moun, epi mwen kontan anpil paske eta a ap fè yon bon 
jan envestisman nan sipòte yo pou jenerasyon jodi a ak pou fiti jenerasyon yo. 
 
Yo prevwa konstwiksyon espas pou pral fèt nan fen sezon an, avèk espas pou jwe k ap pare pou itilize 
nan pwochen sezon prentan an. 
 
Pak Eta a planifye pou repare, modènize, oswa kreye plis pase 50 espas pou jwe, sitou nan pak kote 
anpil fanmi ap vizite. Pwogram New York Works kreye 20 espas pou jwe ki nouvo oswa amelyore pou 
konekte fanmi yo avèk pak yo nan pwochen ane a. 
 
Biwo Pak, Lwazi ak Konsèvasyon Istorik Eta New York ap sipèvize 178 pak ak 35 espas istorik eta a. Pou 
jwenn plis enfòmasyon sou nenpòt espas pou jwe, rele 518-474-0456 oswa ale sou Entènèt nan 
sitwèb www.nysparks.com. 

